
كاریگەرییەكانی 
قەیرانی ئابووریی 

لەسەر خێزان
بڕینی بودجەو مووچەی كوردستان لەلایەن حكومەتی بەغداو هاوكات 

دابەزینی نرخی نەوت و تێچووی شەڕی داسەپاوی تیرۆریستانی داعش و 
هاتنی نزیكەی دوو ملیۆن كەس لە ئاوارەكانی شەڕ بۆ شارەكانی هەرێمی 

كوردستان، قەیرانێكی گەورەی ئابووری لێكەوتووەتەوە كە بە سەختی 
بەرۆكی حكومەتی گرتووەو كێشەیەكی زۆریشی بۆ زۆربەی خێزانەكان 

و بەتایبەتی توێژی مووچەخۆران دروست كردووە. لەگەڵ ئەوەشدا 
هەنگاوەكانی بەدیهێنانی خەونە نەتەوەییەكان لە گەیشتن بە ئامانجە 

مێژووییەكەی كوردان و دامەزراندنی دەوڵەتی سەربەخۆ نزیك دەبێتەوە، 
بۆیە هاووڵاتییان سەرەڕای ئەو هەموو نەهامەتییە، خۆڕاگرانە پاڵپشتیی 

حكومەتی خۆیان دەكەن، هاوكات داوای هەوڵ و كاری جددیتر لە حكومەت 
دەكەن بۆ ئەوەی لەو قەیرانە دژوارە رزگاریان بكات. هەر لەو بارەیەوە 

بەشداربووانی ئەم راپۆرتە راوسەرنجی خۆیان بۆ گۆڤاری گولان دەخەنەڕوو.

ژمارە )1108(  482017/1/31

تی
ڵایە
مە
كۆ



49 ژمارە )1108(  2017/1/31

تی
ڵایە
مە
كۆ

گوڵان: كۆمەڵایەتی

ســەرەتا شــیلان بیبانی شــرۆڤەكاری ئابووری و خاوەنی 
ــەوە  ــڕی كار، باســی ئ ــە كارگێ بڕوانامــەی ماســتەر ل
دەكات، ئابــووری )ئیكۆنۆمــی( بەمانــای ماڵــداری 
دێــت، واتــە وشــەكە مەبەســتی ئــەوە دەگەیەنێــت كــە 
بــە تەواوەتــی كاریگــەری لەســەر ئاســتی  ئابــووری 
ــەوە  ــزان و ماڵ ــە خێ ــەت ل ــت و تەنان ــزان دەبێ مــاڵ و خێ
قەیرانــە  ئــەم  »هەڵبەتــە  گوتیشــی:  هەڵدەقوڵــێ، 
ئابوورییــە ســەختەی ئێســتای وڵات بــە هــۆی نەمانــی 
دەســتهاتی  كەمبونــەوەی  یاخــود  خێزانــی،  داهاتــی 
بــۆ  ژیــان  بژێــوی  تەواوەتــی  بــە  وایكــردووە  تاكــی 
ــی ئێمــە  ــە وڵات ــڕوات، چونكــە ل ــەڕی ســەختی ب ئەوپ
زۆربــەی خەڵــك مووچەخــۆرن و كێشــەی ئابووریــی 
وڵات و پێنەدانــی مووچــە وایكــردووە تێكــرای بــازاڕ و 
پــڕۆژەكان و بەتایبــەت گوزەرانــی ژیانــی خێــزان روو لــە 

ئاڵــۆزی و بارگرانــی بــكات«.
بیبانــی ئەوەشــی خســتەڕوو كــە »لــە عێراقــدا %14 
كەمبوونــەوە لــە داهاتــی تــاك هەیــە، هــەر كات رێــژەی 
داهاتــی تــاك روو لــە كەمبــوون بــكات، ئــەوا ئــەو وڵاتــە 
ــەرەو هــەژاری و بێــكاری دەڕوات، گوتیشــی: »دوو  ب
فاكتــەر وڵات و تــاك و خێــزان تێكدەشــكێنن، یەكــەم 
جەنــگ و ئەویتــر ئابورییــە، بەداخــەوە ئێســتا كوردســتان 
خێزانیــش  بیگومــان  دووحاڵەتەیــە،  ئــەم  لەبــەردەم 
قوربانی یەكەمن و هەر لەم ســاڵەدا رێژەی هەژاری و 
بێكاریــش زیادیكــردووە، بــە دڵنیاییــەو بڕبڕەی راگرتنی 
خێــزان و مــاڵ بریتییــە لــە ئابــووری، هــەركات داهــات 
نەمــا و ئابــوری خێــزان رووی لــە كــزی كــرد، ئــەوكات 
گەورەتریــن كێشــە دروســت دەبێـــت لەنــاو ئــەو خێزانــەدا، 
كاریگــەری نەرێنــی دەكاتــە ســەر دەروونــی هەریــەك 
لــە تاكــەكان، ئابــووری تاكیــش پابەنــدە بــە ئابــووری 
ــەوا  ــك بڕوۆخیــت، ئ ــووری وڵاتێ ــەوە، هــەركات ئاب وڵات
راســتەوخۆ ئابــووری تاكیــش روو 
داڕووخــان  لــە 

ئەركی حكومەتە كە دیراسەیەكی 
مەیدانی لە سەر گوزەرانی تاكەكان 

بكات، بۆ كەمكردنەوەی ئەو 
ناهەوسەنگییەی كە ئەمڕۆ بوونی 

هەیە

ناتەبایــی  و  لێكتێنەگەیشــتن  لەوانەیــە  كــە  دەكات، 
و زۆر كێشــەی خێزانــی دروســت بێــت لــە ئەنجامــی 
لــە  بــاس  كــە  ئابووریناســان  ناهەمــوارە،  بــارە  ئــەو 
بەهێزتریــن  دەڵیــن:  دەكــەن،  وڵاتێــك  تێكشــكاندنی 
چــەك چەكــی ئابوورییــە، بۆیــە لەوانەیــە خێزانیــش بــە 
هەمــان شــیوەی وڵات بــەو چەكــە بشــێوێت و بكەوێتــە 

گەورەتریــن ناخۆشــی و نەهامەتییــەوە« .
قــادر،  د.ئومێــد  دەروونییــەكان  نەخۆشــییە  پســپۆڕی 
ماڵوێرانــی  و  جەنــگ  كــە  دەكات  بــەوە  ئامــاژە 
گەورەترین ئاســەواری دەروونی درووســتدەكەن، هاوكات 
دەڵێــت: »كۆمەڵگــەی ئێمــە كۆمەڵگەیەكــی دانەبــڕاوە 
لــە كۆمەڵگاكانــی دیكــە و بــەدەر نییــە لــە كێشــە و 
گرفــت و هــەژاری و نەخۆشــی، بەتایبــەت لــە ئێســتادا 
كــە بــاری ئابووریمــان تێكچــووە و تووشــی جەنگێكــی 
ســەختیش بوویــن«. ئــەو پزیشــكە دەروونناســە هێمــای 
بەپێــی  و  توێژینــەوەكان  بەپێــی  كــە  كــرد  ئــەوە  بــۆ 
 WHO ئامــاری رێكخــراوی تەندروســتی جیهانــی
دەركەوتــووە 16%ی هەمــوو كۆمەڵگەیــەك نەخۆشــی 
دەروونییــان هەیــە، گوتیشــی: »بەپێــی لێكدانەوەكانمــان 
وەك پســپۆڕانی دەروونــی ئەگــەری زیاتــری ئــەو رێژەیە 

لــە كۆمەڵگــەی خۆمانــدا هەیــە، بەهــۆی 
ئــەوەی ســاڵانێكی زۆر تووشــی شــەڕ و 
كوشــتار و نەهامەتــی و ناڕەحەتــی و 

ــا ئێســتاش بەردەوامــە«. ــە ت ــەوە ك ــی بۆت نەبوون
رەشــید،  چیمــەن  مەدەنــی  كۆمەڵگــەی  چالاكــی 
رایوایــە: »لــە رووی گوزەرانــی و ژیانكردنــەوە خەڵكــی 
جیــاواز  چینــی  دوو  بەســەر  كوردســتان  هەرێمــی 
دابەشــبوون، چینێكــی زۆر دەوڵەمەنــد و چینێكــی زۆر 
هــەژار، بێئــەوەی چینــی ناوەنــد بوونــی هەبێــت، دەكــرێ 
ــەوە،  ــان بدات ــی گەنج ــر لەچین ــاوڕی زیات ــەت ئ حكوم
ئــەو گەنجانــەی لەســەرەتای دەســتپێكی ژیاندان، گەنج 
لەوڵاتــی ئێمــەدا هەلــی زەواجكردنــی بۆ ئاســان نەكراوە، 
ئەگــەر ئــەو ژیانەشــی دروســتكرد خــۆی دەداتــە دەســت 
بێڕەحمیــی بــازاڕ و خــۆی بــۆ ژیانێكــی مەمرەومــەژی 
تایبــەت  كەرتــی  دیكــەوە  لەلایەكــی  دەكات،  ئامــادە 
ــدەی بێــكاری بــۆ گەنجانــی ئــەو وڵاتــە هێنــاوە،  ئەوەن
نیــو ئەوەنــدە نەیتوانیــوە كێشــەی بێــكاری چارەســەر 
بــكات، چونكــە هــەر كۆمپانیایەكــی بیانــی كــە دێتــە 
هەرێــم  ئەندازیــار و كرێــكاری بیانــی لەگــەڵ خۆیــدا 
ــە دیراســەیەكی  ــە ك ــرەدا ئەركــی حكومەت ــت، لێ دەهێنێ
بــۆ  بــكات،  تاكــەكان  گوزەرانــی  لەســەر  مەیدانــی 
ــەنگییەی  ــەو ناهەوس ــەوەی ئ ــان كەمكردن نەهێشــتن، ی

ــە«. ــی هەی ــە ئەمــڕۆ بوون ــە ك ژیانكردن
لــەوە  جەخــت  عــەوڵا  ســەرباز  ئابــووری  پســپۆڕی 
دەكاتــەوە كــە »لەهــەر بارودۆخێكــدا بێــت، دەبــێ 

بەغدا مووچەی خەڵكی بندەستی 
داعش دەنێرێت، كەچی قاسەی 
بەتاڵ نیشانی وەفدی كوردی و 
حكومەتی هەرێم دەدات

دەوڵــەت بەرپرســیارێتی ئاســتی گوزەرانــی تــاك بــە 
تاكــی كۆمەڵگــە لەبەرچــاو بگــرێ، هەڵبــەت ئەمــەش 
خــۆی  بــە  تایبــەت  رێــكاری  و  رێوشــوێن  كۆمەڵــێ 
هەیــە«، هــاوكات دەڵێــت: »ئەگــەر ســەیری ئەزموونــی 
رێگــری  وڵات  هەنــدێ  نموونــە  بــە  بكەیــن  وڵاتــن 
دەكــەن لــە زیادبوونــی رێــژەی دانیشــتووان و خێــزان، 
چونكــە دواجــار دەبــن بــە ئــەرك بەســەر حكومەتــەوە بــە 
دابینكردنــی بڕێــك لــە داهاتەكــەی بــۆ خزمەتگــوزاری 
تەندروســتی و خوێنــدن و.. هتــد، بەداخــەوە لــە وڵاتــی 
ئاســتی  تــاك چ لەســەر  ئاســتی  ئێمــەدا چ لەســەر 
لــە  نەكــراوە،  بــۆ  خوێندنەوەیەكــی  هیــچ  كۆمەڵگــە 
كاتێكــدا ئاســتی تاكــەكان لــەم رووەوە لاوازە، خێزانێكــی 
زۆر دەبینیــن وەچــە دەخەنــەوە بێئــەوەی دابینكردنــی 
پێداویســتییەكان لەبەرچــاو بگــرن، بەدڵنیاییــەوە ئەمــەش 
ــاك و كۆمەڵگــە دەبێــت و  ئاســەواری خراپــی لەســەر ت
گرژی و ئاڵۆزی سیاسی لەناوخۆی وڵات دەخولقێنێ، 
هەموومــان دەزانیــن كــە شۆڕشــی بەهــاری عەرەبــی لــە 
گەنجێكــەوە دەســتی پێكــرد كــە دەرچــووی زانكــۆ بــوو، 
بــەڵام بــە ناچــاری بــۆ پەیداكردنــی بژێــوی رۆژانــەی 
عەرەبانەیەكــی كڕیبــوو، كاتێــك پۆلیــس عەرەبانەكــەی 
تێــك و پێــك دەدات، ئــەو گەنجــە ئــەو ناهەقییــە قبــووڵ 
بــەردەدات،  خــۆی  جەســتەی  لــە  ئاگــر  و  نــاكات 
نموونــەی لەمجــۆرەش لــە كۆمەڵگــەدا چاوەڕوانكــراوە، 
لەلایەكــی دیكــەوە قەیرانــە ئابوورییــەكان رەنگدانــەوەی 
ــزان  ــە رەنگــە خێ ــن، ك ــزان بەجێدەهێڵ ــراپ لەســەر خێ خ
نەتوانــێ تاكێكــی بــاش و تەندروســت ئامادەبــكات و 
پێشكەشــی كۆمەڵگــەی بــكات، بەتایبەتــی خێزانێــك 
كــە هۆشــیاری و رۆشــنبیری و فەلســەفەی ئابــووری 
نەبێــت، بــە واتایەكــی تــر وردبیــن نەبــێ لەبیركردنــەوەدا 
لەمجــۆرە  چاوەڕواننەكــراوی  بارودۆخێكــی  بــۆ 
ئامادەباشــی هەبێــت، واتــا لــەو مووچــە و داهاتــەی كــە 
هەیەتــی بەشــێكی بــۆ خەرجــی رۆژانــە تەرخــان بــكات 
ــەوە  ــەوە ئ ــۆ پاشــەكەوت، بەداخ و بەشــەكەی تریشــی ب

لەكۆمەڵگــە رۆژهەڵاتییــەكان بوونــی نییــە«.
رۆژنامەنــووس ســۆران رەشــید ســەبارەت بــە دۆخــی 
ئێســتای كوردســتان و بــاری ئابووریــی خێــزان بەمجــۆرە 
رای خــۆی دەردەبڕێــت: »بێگومــان داهاتــی خێــزان 
بــە ئابــووری وڵاتەكەیــەوە گــرێ دراوە، ئابــووری و 
ئاســتی  لەســەر  چەمكــەش  ئــەم  كاریگەرییەكانــی 
كۆمەڵگــەی مرۆڤایەتــی یەكێــك لــە فاكتەكانــی ژیانــە 
ئابــووری،  داڕووخانــی  یــان  ئابــووری،  گەشــەی  و 
راســتەوخۆ لــە بەهێــزی و لاوازیــی هــەر دەوڵەتێكــدا 
هاووڵاتییەكیشــی  هەمــوو  و  دەبێــت  رەنگدانــەوەی 
ســەرەڕای  كوردســتانیش  باشــووری  لــە  دەگرێتــەوە. 

كەموكورتییــەكان و لاوازیــی پلاندانــی دەســەڵات بــۆ 
بــە  بایەخنــەدان  دروســتكردنی وڵاتێكــی پیشــەیی و 
كەرتی كشتوكاڵ و ئاژەڵداری سەنعەتی و تەكنەلۆژیا 
رابــردوو  ســاڵی  چەنــد  لــە  بــەڵام  بەرهەمهێنــان،  و 
تــا راددەیــەك گەشــەی ئابــووری و بەرفراوانكردنــی 
و  كار  هەلەكانــی  زیادبوونــی  و  خزمەتگوزارییــەكان 
ــرا، گەرچــی  ــتی پێدەك ــاك هەس ــی ت ــی داهات زیادبوون
سیاســەتی  پاشــكۆی  هەرێــم  ئابووریــی  سیاســەتی 
ئابووریــی عێــراق بــووە و دەســەڵاتی جێبەجێــكار تەنیــا 
ــاش  ــە پ ــردووە، ل ــەوت كاری ك ــە ن ــتن ب ــە پشــت بەس ب
بڕینــی بودجــە و مووچــەی هەرێــم لــە لایــەن ســەرۆك 
وەزیرانــی پێشــووی عێــراق )مالیكــی( گوشــارێكی 
ــەو گوشــارەش  ــم، ئ ــی هەرێ ــە ســەر حكومەت زۆر كەوت
ــی شــەڕ  ــە هاتنــی بەلێشــاوی پەناخــوازان و ئاوارەكان ب
بــۆ كوردســتان و شــەڕی داســەپاوی تاریكپەرســتانی 
تــا  و  دارایــی  گــەورەی  قەیرانێكــی  بووەتــە  داعــش 
هەنووكــەش حكومتــی بەغــدا هەنگاوێكــی ئەرێنــی 
هەمــان  »عەبــادی  گوتیشــی:  هەڵنەگرتــووە، 
سیاســەتی مالیكــی پەیــڕەو دەكات. مووچــەی خەڵكــی 
كەچــی  دەنێرێــت،  ئیســامی  دەوڵەتــی  بندەســتی 
قاســەی بەتــاڵ نیشــانی وەفــدی كــوردی و حكومەتــی 
هەرێــم دەدات، ئــەوەش لــە هەلوحەرجێكــدا كــە كــورد 
لــە بــری هەمــوو جیهــان لــە ســەر زەوی شــەڕی تیــرۆر 
دەكات، جیهادییــەكان بــە شــیعە و ســوننەوە هەڕەشــە لــە 
كــورد دەكــەن،  هێزەكانــی پێشــمەرگە بــە خۆنەویســتی 
و گیانبــازی لــە ســنوورێكی بەرفــراوان لــە شــنگالەوە 
تــا جەلــەولا شــەڕی داعــش دەكــەن، كــۆی ئەمانــە 
ــن و  ــووری وڵات ــی ئاب ــوون و داڕووخان ــۆكاری لاوازب ه
ئــەوەش راســتەوخۆ كاریگــەری لەســەر خێزانەكانیــش 
تایبەتیــش  كەرتــی  وەبەرهێنەرانــی  تەنانــەت  دانــاوە، 
كــەم  كارەكانیــان راگرتــووە و دەرفەتەكانــی كار زۆر 
كــە  ئاراســتەیەن  بــەو  فشــارەكانیش  هەمــوو  بــووە، 
ــەربەخۆ پاشــگەز  ــی س ــتكردنی دەوڵەت ــە دروس ــورد ل ك
زوو  یــان  درەنــگ،  خەونــە  ئــەو  بــەڵام  بكەنــەوە، 
دێتــەدی، بەتایبــەت كــە لــە ئێســتادا عــەرەب گوتەنــی 
كــورد )لاعــب سیاســی(یەكی جیهانییــە و لــە ئاســتی 
نێودەوڵەتیــدا گوێــی لــێ دەگــرن و پشــتیوانی دەكــەن. 
لایەنــە  و  دەســەڵات  دەخــوازێ  دۆخــە  ئــەم  بۆیــە 
سیاســییەكانی كوردســتان بــە یەكڕیزییەكــی بــێ هاوتــا 
و تاكــی كــورد و هاونیشــمانییانیش بــە خۆڕاگرییەكــی 
پێشمەرگەئاســا هەمــووان پێكــەوە هەوڵــی پاراســتنی 
ــەر چــاو بــێ كــە  دەســتكەوتەكان بدەیــن و ئەوەمــان لەب
تــا ئێســتاش تەرمــی لــە خوێــن گــەوزاوی پێشــمەرگەی 

وڵاتپارێزمــان بــۆ دێتــەوە.«

زۆربەی خەڵك مووچەخۆرن و 
كێشەی ئابووریی وڵات و پێنەدانی 
مووچە وایكردووە تێكرای بازاڕ و 
پڕۆژەكان و بەتایبەت گوزەرانی 
ژیانی خێزان روو لە ئاڵۆزی و 

بارگرانی بكات

لەهەر بارودۆخێكدا بێت، دەبێ 
دەوڵەت بەرپرسیارێتی خۆی 

لە ئاستی بژێوی تاك بە تاكی 
كۆمەڵگە لەبەرچاو بگرێ

خۆشەویستیی نێوان كچ و كوڕی كورد بە درێژایی مێژوو بێگەرد و پڕ لە قوربانیدان 
بووە، تا ئەم سەردەمەش زۆرێك لەو خۆشەویستییانە پابەندن بە یەكتری و وەفاداری 

و خاوەن بەڵێن بوون، مەرجی سەرەكیی خۆشەویستانە بۆ ئەوەی پێكەوە بناغەی 
ژیانێكی هاوبەشی خێزانی بونیاد بنێن، بەڵام هەندێ جاریش رووداوە سەیرەكان 
بێ ئەوەی هیچ تاوانێكیان هەبێ، ئەو دڵە بێگەردانە لە یەكتری دوور دەخاتەوە، 

ئافرەتێكیش كە نموونەی ئەو چارەنووسەی بەسەرداهاتووە، باسی ئەوە دەكات كە 
دوای بیستنی هەواڵێكی هەڵەو ناڕاست لە ركی خۆشەویستەكەی بەپەلە هاوسەرگیری 

كردووە و دوای ئەوەی بووە بە دایكی دوو منداڵ، راستییەكەی بۆ ئاشكرا بووە كە 
خۆشەویستەكەی گەورەترین قوربانی بۆ ئەو داوە، بەڵام خۆی گوتەنی لەگەڵ قەدەر 
هیچ ناكرێ و داوا لە هەموو ئافرەتێكیش دەكات كە بڕیاری بەپەلە نەدەن و یاری بە 

چارەنووسی خۆیان نەكەن.

و  باڵابەرز  و  باریك  بەژن  ئافرەتێكی  چنوور 
سەرنجڕاكێشە، ئەو كراسێكی مۆری پۆشیوەو بە 
چاوی پڕفرمێسكەوە بەمجۆرە باسی ژیانی خۆی 

دەكات:
منی  زۆر  دراوسێكەمان  كوڕی  خۆی  »كاتی   
نەدەدا،  خۆش دەویست، منیش هەر گرنگیم پێ 
ئەوەندە  دواتر  بەڵام  نەدەكرد،  سەیریم  تەنانەت 
بۆ  بردو  منی  دڵی  وایكرد  ئیتر  بوو،  بەردەوام 
ماوەی چوار ساڵ ئێمە خۆشەویستی یەكتر بووین، 
دواتر ماڵمان لەو گەڕەكە رۆیشت و ئیتر یەكترمان 
بزر كرد، بەڵام من هەر لەناخەوە خۆشم دەویست. 
رۆژێك لە بازاڕ دایكم دایكی ئەو كوڕەی بینی، 
لە  دایكم  بووین،  دراوسێ  ئەوەی  حوكمی  بە 
منداڵەكانی پرسی و ئەویش گوتی: وەڵا كوڕەكەم 
ئێمە  ئیتر  كردووە،  شووی  كچەكەم  هێناوەو  ژنی 
بیرم  هێناوە، منیش  كام كوڕی ژنی  نەمانپرسی 
هەرلای ئەو بوو، لەو كاتەوە دڵم سارد بووەوە، لەو 
رۆژەوە من بەردەوام كارم بووە گریان، بڕوام وابوو 
ئەو منی لەیاد كردووە، بۆیە بڕیارم دا لەمەو پاش 
چیتر  و  پێبكەم  شووی  بێـتەداوام،  كەسێك  هەر 
چاوەڕێی نەكەم. زۆری پێ نەچوو ئامۆزایەكی 
منیش  كوڕەكەی،  بۆ  من  خوازبێنی  هاتە  باوكم 
رازی بووم، دوای ئەوە شووم كرد، زۆر خۆشحاڵ 
بووم، هاوسەرەكەم پیاوێكی زۆر باشە و سوپاس بۆ 
خوای گەورە تا ئێستاش هیچ كێشەیەكمان نییە، 
بەڵام نازانم بۆچی ئەو كوڕەی هاوسێمان لە خەیاڵم 
دەرنەدەچوو، تەنانەت نەشمدەزانی چۆنە، بەڵام من 
ئێمە  خۆشەویستی  چونكە  دەویست،  خۆشم  هەر 
بە  بووم  تێپەڕی و من  ژیانمان  بوو.  پاك  زۆر 
دایكی دوو منداڵ، رۆژێكیان سەردانی 
گوتی:  دایكم  كردو  دایكم  ماڵی 
ئەرێ دەزانی ئەو دراوسێیەمان 
ئیتر  فڵانە،  ماڵی  خزمی 
كردو  ترپەیەكی  دڵم 
دەچووم  جارەو  هەر 
ماڵی  بۆ 
لەو  دایكم، 

دراوسێیەمان نزیكتر دەبوومەوە، تا زۆر بووین بە 
چەند  تا  جاران  كە  باسمكرد  رۆژێكیان  هاوڕێ، 
ئەو كوڕەی خزمی ئەوانم خۆش ویستووە، ئەویش 
یەكسەر گوتی: ئەوە تۆ شێت بووی؟ دەزانی ئەو 
ژیانی  هەموو  تۆ  گەڕاوە؟  تۆ  لەدوای  چەندە 
ئەی  بۆچی؟  من  گوتم:  منیش  تێكدا،  ئەوت 
خۆی بۆ ژنی هێنا؟ كەچی گوتی: ژنی چی، 
تۆ  هەر چاوەڕێی  نەهێناوەو  ژنی  تائێستاش  ئەو 
ژنیان  هەموو  برابچووكەكانی  تەنانەت  دەكات، 
ژن  نییە  ئامادە  تۆیەو  شێتی  هەر  ئەو  هێناوە، 
ئەوەم  دابڕان؟ كە  یەكتر  لە  وا  بوو  بهێنێ. چۆن 
بەسەرهاتی  هەموو  لێهات،  شێتم  وەك  بیست 
نزیكەی  گریام.تا  زۆر  و  كرد  باس  بۆ  خۆمانم 
دواتر  دانیشتم،  دراوسێكەمان  لای  مەغریب 
گوتم  نەخورا،  بۆ  شیوم  دایكم  ماڵی  چوومەوە 
نەخۆشم. هەمان شەو دراوسێكەمان هات لەمنی 
ماڵی  بۆ  وەرە  گوتی:  گوێمدا  بن  بە  و  پرسی 
ئێمە، كەسی لێ نییە، ئیشم پێتە، ئیتر كە چووم 
ئەو كوڕەم بینی كە بۆ چەندین ساڵ ونم كردبوو، 
ئەویش نەیزانیبوو من شووم كردووە، خزمەكەشیان 
پێی نەوتبوو، كە چوومە ژوورەوە و بینیم هیچم بۆ 
نەكراو بە بێ ئیرادە دەستم لە ملی كرد، ئەویش 
و  لەدوام هات  تا كچەكەم  لەباوەش گرت،  منی 
لە حەوشەوە بانگمی كردو بانگمی كردو گوتی: 
دایە وەرە بابە ئیشی پێتە. خۆشەویستەكەم تووشی 
كچمە.  گوتم  كێیە؟  ئەوە  گوتی:  بوو،  شۆك 
لەباوەشی فڕێ داو گوتی: چۆن  یەكسەر منی 
گوتی:  كردو  خۆی  باسی  كردووە؟  شتەت  ئەم 
نەهێناوەو هەر چاوەڕێی تۆ  ئێستاش ژنم  تا  من 
و  دۆزەخ  بە  بووە  ژیانم  ساڵە  چەند  ئەوە  دەكەم، 
چاوی  ئەو  كردووە؟  بارتان  كوێ  بۆ  نەمدەزانی 
پڕ بوو لە فرمێسك و منیش خۆم بە گەورەترین 
تاوانبار دەزانی. كچەكەم ناردەوە بۆ ماڵی دایكم 
گوتم بڵێ وا دێمەوە. بۆ نیو كاتژمێری دیكە لە 
كرد،  باس  ئەو  بۆ  خۆم  دڵی  دانیشتم،  تەنیشتی 
ئەوەشم بۆ گێڕایەوە كە دایكی گوتوویوتی كوڕی 
ژنی هێناوە، ئەویش براگەورە بوو، وامزانیوە باسی 
ژنهێنانی ئەوی كردووە، بەڵام تازە هیچ نەدەكرا. 
بە  بەرامبەر  پابەندبوون  دایكایەتی دوو منداڵ و 
راستەقینەم  خوشەویستییەكی  وایكرد  هاوسەر 
ئەوە  دا  بڕیارمان  هەردووكمان  بۆیە  بفەوتێنم، 
دوادیدار و دوافرمێسكمان بێت و هەر كەس دوای 
ژیانی خۆی بكەوێت، بەڵام من هەتا مردن هەست 

بە تاوان دەكەم«. 

پابەندبوون بە هاوسەر و منداڵ 
وایكرد خوشەویستییەكی راستەقینەم 

بفەوتێنم

هەردووكمان بڕیارمان دا ئەوە 
دوادیدار و دوافرمێسكمان بێت و 

هەر كەس دوای ژیانی خۆی بكەوێت

گوڵان: كۆمەڵایەتی

